Tuairisceoirí roinnte ‘Baile Átha Cliath’ do Dhámhachtainí  Gearrthimthriallacha, don Chéad Timthriall, don Dara Timthriall agus don Tríú Timthriall  

1 TUAIRISCEOIRÍ BHAILE ÁTHA CLIATH DO DHÁMHACHTAINÍ GEARRTHIMTHRIALLACHA, DON CHÉAD TIMTHRIALL, DON DARA TIMTHRIALL aGUS DON TrÍU TIMTHRIALL
 

1.1 Tuairisceoirí Bhaile Átha Cliath

Moladh tuairisceoirí JQI Bhaile Átha Cliath den chéad uair do chéimeanna Baitsiléarachta agus Máistreachta i mí an Mhárta 2002 (féach: www.jointquality.org). Mheas cruinniú JQI i mBaile Átha Cliath an 23 Márta 2004 ar mhaithe le tuiscint mhaith a fháil ar ‘tuairisceoirí Bhaile Átha Cliath’ i gcomhthéacs ráiteas Bheirlín agus an úsáid a d’fheadfaí a bhaint astu amach anseo, go mbeadh ceannteidil ailtéarnacha, mar a léirítear thíos, níos oiriúnaí.  Mhol cruinniú JQI an 23 Márta chomh maith sraith tuairisceoirí roinnte do cháilíochtaí an tríú timthriall. Moladh tuairisceoir gearrthimthriallach an ardoideachais (taobh istigh den chéad timthriall) den chéad uair i ndiaidh chruinniú JQI i mBaile Átha Cliath an 18 Deireadh Fómhair 2004. Leagtar amach thíos sraith iomlán ‘tuairisceoirí Bhaile Átha Cliath’:
Bronntar cáilíochtaí a léiríonn gur críochnaíodh gearrthimthriall ardoideachais (taobh istigh den chéad timthriall) ar mhic léinn: 
· a bhfuil eolas agus tuiscint léirithe acu i réimse staidéir a chuireann le hoideachas dara leibhéal agus is iondúil go mbíonn sé ag leibhéal a bhfuil tacaíocht aige ó théacsleabhair níos doimhne; tugann eolas den chineál sin bunús do réimse oibre nó gairme, forbairt phearsanta, agus staidéar breise chun an chéad timthriall a chríochnú;

· atá in ann a gcuid eolais agus tuisceana a úsáid i gcomhthéacsanna gairmiúla;

· a bhfuil an cumas iontu sonraí a aithint agus a úsáid chun freagraí a chur le chéile ar fhadhbanna nithiúla agus teibí atá sainithe go soiléir;

· atá in ann insint do chomhghleacaithe, maoirseoirí agus cliaint faoina dtuiscint, scileanna agus gníomhaíochtaí;

· a bhfuil na scileanna foghlama acu le staidéar breise a dhéanamh as a stuaim féin.

Bronntar cáilíochtaí a léiríonn gur críochnaíodh an chéad timthriall ar mhic léinn
:  

· a bhfuil eolas agus tuiscint léirithe acu i réimse staidéir a chuireann le hoideachas dara leibhéil agus is iondúil go mbíonn sé ag leibhéal a bhfuil tacaíocht aige ó théacsleabhair níos doimhne agus a bhfuil gnéithe áirithe ann a bhfuil bunús eolais leo – eolas ar an gcuid is úire dá réimse staidéir;

· atá in ann a gcuid eolais agus tuisceana a úsáid ar bhealach a léiríonn cur chuige gairmiúil
(1) maidir lena gcuid oibre nó a ngairm, agus a bhfuil inniúlachtaí (2) acu a léirítear go hiondúil trí argóintí a cheapadh agus a chothú agus fadhbanna a réiteach ina réimse staidéir;

· a bhfuil an cumas iontu sonraí cuí a bhailiú agus a thuiscint (ina réimse staidéir féin go hiondúil) chun bunús eolais a thabhairt do bhreithiúnais, léargas ar shaincheisteanna cuí sóisialta, eolaíochta nó eitice ina measc;

· atá in ann faisnéis, smaointe, fadhbanna agus réitigh a chur in iúl do lucht éisteachta ar speisialtóirí iad agus do lucht éisteachta nach ea;

· a bhfuil forbairt déanta acu ar na scileanna foghlama atá riachtanach chun go mbeidh siad in ann staidéar breise a dhéanamh as a stuaim féin.

Bronntar cáilíochtaí a léiríonn gur críochnaíodh an dara timthriall ar mhic léinn:

· a bhfuil eolas agus tuiscint léirithe acu atá bunaithe ar an méid a shamhlaítear le leibhéal Baitsiléara agus a chuireann leis, agus a thugann bunús nó deis maidir le smaointe a fhorbairt agus/nó a úsáid as an nua, i gcomhthéacs taighde (3) go minic; 

· atá in ann a gcuid eolais agus tuisceana agus a gcumas fadhbanna a réiteach a úsáid i dtimpeallacht nua nó i dtimpeallacht nach n-aithníonn siad i gcomhthéacsanna leathana (nó ildisciplíneacha) a bhaineann lena réimse staidéir;

· a bhfuil an cumas iontu eolas a úsáid agus castacht a láimhseáil chomh maith le breithiúnais a thabhairt le faisnéis theoranta nó neamhiomlán, ach go gcuirtear san áireamh sna breithiúnais sin freagrachtaí sóisialta agus eitice maidir lena n-eolas agus lena mbreithiúnas féin a chur i bhfeidhm;

· atá in ann a gconclúidí, mar aon leis an eolas agus an réasúnaíocht atá mar bhunús leis na conclúidí sin a insint do lucht éisteachta ar speisialtóirí iad agus do lucht éisteachta eile go soiléir gan aon débhrí;

· a bhfuil na scileanna foghlama acu chun leanúint lena staidéar ar bhealach a d’fhéadfadh a bheith féinstiúrtha agus as a stuaim féin den chuid is mó.

Bronntar cáilíochtaí a léiríonn gur críochnaíodh an tríú timthriall ar mhic léinn:

· a bhfuil tuiscint chórasach acu ar réimse staidéir agus máistreacht acu ar scileanna agus modhanna taighde a bhaineann leis an réimse sin;

· a léirigh an cumas próiseas mór taighde a cheapadh, a dhearadh, a chur i bhfeidhm agus a chur in oiriúint le hionracas scoláireachta;

· a chuir go mór, trí thaighde uathúil a thagann ar eolas nach raibh ar fáil roimhe sin, le lear mór oibre a fhorbairt, ar fiú roinnt di a fhoilsiú faoi fhaomhadh go náisiúnta nó go hidirnáisiúnta;

· atá in ann anailís chriticiúil, measúnú agus sintéisiú a dhéanamh ar smaointe nua, casta;

· atá in ann cumarsáid a dhéanamh lena gcomhghleacaithe, le pobal na scoláirí trí chéile agus leis an tsochaí maidir lena réimsí saineolais;

· a d’fhéadfadh dul chun cinn teicniúil, sóisialta nó cultúrtha a chur chun cinn, i gcomhthéacs acadúil agus gairmiúil, i sochaí eolasbhunaithe;

Gluais

1. Úsáidtear an focal ‘gairmiúil’ sna tuairisceoirí sa chiall is leithne, i dtaca leis na tréithe sin atá oiriúnach chun obair nó gairm a thosú ina gcaithfear gnéithe áirithe d’fhoghlaim ardfhorbartha a úsáid. Ní úsáidtear é i leith na gceanglas sin a bhaineann le gairmeacha rialáilte. Féadfar na gairmeacha a aithint tríd an bpróifíl / an tsonraíocht.

2. Úsáidtear an focal ‘inniúlacht’ sna tuairisceoirí sa chiall is leithne, agus cuirtear san áireamh ann grádú ar chumais nó ar scileanna. Ní úsáidtear é sa chiall níos caoile nach n-aithnítear ach ar bhonn measúnachta ‘tá/níl’.

3. Úsáidtear an focal ‘taighde’ chun réimse leathan gníomhaíochtaí a áireamh, nuair a bhíonn an comhthéacs bainteach leis an réimse staidéir go minic; úsáidtear an téarma anseo chun staidéar nó fiosrú cúramach a léiriú bunaithe ar thuiscint chórasach agus feasacht chriticiúil eolais. Úsáidtear an focal ar bhealach uilechuimsitheach chun freastal ar réimse gníomhaíochtaí a thacaíonn le hobair nua agus nuálach sa réimse iomlán acadúil, gairmiúil agus teicniúil lena n-áirítear, na daonnachtaí, na healaíona traidisiúnta, taibhithe agus cruthaitheacha eile. Ní úsáidtear é ar aon bhealach teoranta nó srianta, ná ar bhealach a bhaineann go huile agus go hiomlán le ‘modh eolaíoch’.

Idirdhealú idir timthriallta

	Timthriall
	Eolas agus tuiscint:

	1 (Baitsiléireacht)
	[lena n-áirítear] tacaíocht ó théacsleabhair níos doimhne [agus] bunús eolais ar an gcuid is úire dá réimse staidéir a bheith le gnéithe áirithe .. 

	2 (Máistreacht)
	tugann bunús nó deis chun bheith úrnua i smaointe a fhorbairt nó a úsáid go minic i gcomhthéacs taighde* .. 

	3 (Dochtúireacht)
	[lena n-áirítear] tuiscint chórasach ar a réimse staidéir agus máistreacht ar mhodhanna taighde a bhaineann leis an réimse sin .. 


	
	Eolas agus tuiscint a chur i bhfeidhm:

	1 (Baitsiléireacht)
	trí argóintí a cheapadh agus a chothú

	2 (Máistreacht)
	[trí] cumas fadhbanna a réiteach [a úsáidtear] i dtimpeallacht nua nó i dtimpeallacht nach bhfuil cur amach uirthi i gcomhthéacsanna leathana (nó ildisciplíneacha) ..

	3 (Dochtúireacht)
	[a bhfuil] an cumas próiseas mór taighde a cheapadh, a dhearadh, a chur i bhfeidhm agus a chur in oiriúint léirithe acu le hionracas scoláireachta .. 

[i gcomhthéacs] cur go mór le lear mór oibre a fhorbairt a thugann ar eolas nach raibh ar fáil roimhe sin, ar fiú roinnt di a fhoilsiú faoi fhaomhadh go náisiúnta nó go hidirnáisiúnta ..


	
	Breithiúnais a dhéanamh

	1 (Baitsiléireacht)
	[lena n-áirítear] sonraí cuí a bhailiú agus a thuiscint ..

	2 (Máistreacht)
	[a léiríonn] an cumas eolas a úsáid agus castacht a láimhseáil agus breithiúnas a dhéanamh le sonraí neamhiomlána ..

	3 (Dochtúireacht)
	[atá in ann] anailís chriticiúil, measúnú agus sintéisiú a dhéanamh ar smaointe nua, casta ..


	
	Cumarsáid

	1 (Baitsiléireacht)
	[ i ] faisnéis, smaointe, fadhbanna agus réitigh ..

	2 (Máistreacht)
	[maidir lena] (g)conclúidí, an (t-)eolas agus an réasúnaíocht (scóip shrianta) atá ag tacú leo a insint do lucht éisteachta ar speisialtóirí iad agus do lucht éisteachta eile (monalóg).

	3 (Dochtúireacht)
	lena gcomhghleacaithe, le pobal na scoláirí trí chéile agus leis an tsochaí (comhrá) maidir lena réimsí saineolais (scóip leathan)..


	
	Scileanna foghlama ..

	1 (Baitsiléireacht)
	na scileanna a theastaíonn chun staidéar breise as a stuaim féin a bheith forbartha ..

	2 (Máistreacht)
	staidéar ar bhealach a d’fhéadfadh a bheith féinstiúrtha agus as a stuaim féin ..

	3 (Dochtúireacht)
	a d’fhéadfadh dul chun cinn teicniúil, sóisialta nó cultúrtha a chur chun cinn, i gcomhthéacs acadúil agus gairmiúil ..


1  Tugadh dámhachtainí baitsiléarachta, máistreachta agus dochtúireachta orthu roimhe seo.


� 	Teideal ailtéarnach molta ag an gCruinniú Comhthionscnamh Cáilíochta, i mBaile Átha Cliath, an 23 Márta 2004

1

